
〈者賞以豐之。貪者禮以束之。愚者刑以威之。狠者過而戮之。此接賢馭士之術也。〉禄位馭士〈周禮天官太宰。四曰〉

〈禄位以馭其士。注。禄。若今月春也。位。爵次也。䟽曰。士。謂學士。有賢行學業則詔之以。爵位禄賞亦是歐之於善也。〉旌賞諫

士〈唐陳拾遺集廣延直臣旌賞諫士。使大聖之德引納日新。書之金板萬代有述。〉軽財重士〈馬令南唐書義〉

〈死傳。劉仁贍字守惠。彭城人也。為將軽財重士。法令嚴肅。頗通兵法事烈祖為左監門衛將軍。〉軽財敬士〈續後漢書〉

〈甘寧傳。寧麤猛好殺。然開爽有計畧。軽財敬士。能厚養健兒故樂為用。〉傾資餽士〈晉書烈女傳。虞潭母孫氏吳郡〉

〈富春人。永嘉末。潭為南康太守。值杜弢構逆率衆討之。孫氏勉潭以必死之義。俱傾其資産以餽戰士。潭遂剋捷。〉罄財招

士〈宋史曹友聞少有大志。辟天水軍教授城已被圍。友聞單騎夜入與守臣張維紏民厲戰。兵退。制置使製大旗書滿身膽以旌之。已而兵〉

〈復至。友聞罄家財招集忠義。得健士五千人。制置。使李𡌴檄管忠義領所部守仙人關。且行且戰。〉私財募士〈金史〉

〈完顔伯嘉傳。伯嘉奏西京副統程琢。智勇過人。持心忠孝。以私財募集壯士二萬。復取渾源白登。有恢復山西之志。已命駐于弘州矣。〉賞

格募士〈金史宣宗紀。貞祐四年冬十月乙丑。詔諭河南官吏軍民。以賞格募立功之士。〉解𩥵贖士

〈晏子内篇雜上晏子之晉至中牟。睹弊冠反裘。負芻息於𡍼側者。以為君子也。使人問焉。曰子何為者也。對曰我越石父者也。為人臣僕於中牟見〉

〈使將歸。晏子曰。為僕幾何。對曰三年矣。晏子曰。可得贖乎。對曰可。遂解左𩥵以贈之。因載與俱歸。至舍不辭而入。越石父怒而請絶。晏子使人應之〉

〈曰。吾未嘗得交夫子也。子為僕三年。吾乃今日睹而贖之。吾於子尚未可乎。子何絶我之暴也。越石父對曰。臣聞之。士者詘乎不知己而申乎知己。〉

〈故君子不以功輕人之身。不為被功詘身之理。吾三年為人臣僕而莫吾知也。今子贖我。吾以子為知我矣。嚮者子乘不我辭也。吾以子為忘。今又〉

〈不辭而入。是與臣我者同矣。我猶且為臣請鬻於世。晏子出見之曰嚮者見客之容。而今也見客之意嬰可以辭而無棄乎。嬰誠革之。乃令糞洒改〉


〈席尊醮而禮之。越石父曰。吾聞之。至恭不脩𡍼。尊禮不受𢷤。夫子禮之。僕不敢當也。晏子遂以為上客。〉賣女賞士

